
	တၢ်ကွၢ်ဒိၣ်ထီၣ်ဖိဒီးကျိာ်အါကျိာ်ဒီးကျိာ်ခံကျိာ်- တၢ်ဃုထၢတဖၣ်
	https://raisingchildren.net.au/newborns/connecting-communicating/bilingualism-multilingualism/raising-bilingual-children-tips
	တၢ်ဂ့ၢ်အရ့ဒိၣ်တဖၣ်
	 အိၣ်ဒီးတၢ်အဂ့ၢ်မိၢ်ပှၢ်အက့ၢ်အဂီၤခံကလုာ်လၢတၢ်ကွၢ်ဒိၣ်ထီၣ်ဖိဒီးကျိာ် အါကျိာ် ဒီးကျိာ်ခံကျိာ်အဂီၢ် – ပှၤတဂၤဒီးကျိာ်တကျိာ်, ဒီးတၢ်န့ၢ်သါအ ကျိာ်ဒ်ကျိာ်လၢဟံၣ်အသိးန့ၣ်လီၤ.
	 ကျဲအဂ့ၤကတၢၢ်လၢတၢ်မၤစၢၤဖိသၣ်အတၢ်မၤလိဝီၢ်သြဲအဖျၢၣ်လၢကျိာ်တဖၣ်အပူၤလီၤတံၢ်လီၤဆဲးလၢတမ့ၢ်အဲကလံးကျိာ်န့ၣ် မ့ၢ်တၢ်စူးကါကျိာ် တဖၣ်န့ၣ်ဒီးအဝဲသ့ၣ်ထီဘိန့ၣ်လီၤ.
	 နဆီၣ်ထွဲမၤစၢၤနဖိလၢအတၢ်သ့ကျိာ်အါကျိာ် မ့တမ့ၢ် ကျိာ်ခံကျိာ်အတၢ် လဲၤထီၣ်လဲၤထီအဂီၢ်ခီဖျိတၢ်လိာ်ကွဲ, ပှၤတဝၢတၢ်ဟူးတၢ်ဂဲၤဒီးကိးနံၤဒဲး တၢ်ဟူးတၢ်ဂဲၤဖဲဟံၣ်သ့ဝဲန့ၣ်လီၤ.
	ဘၣ်ဃးဒီးတၢ်သ့ကျိာ်အါကျိာ် မ့တမ့ၢ် ကျိာ်ခံကျိာ်အဂ့ၢ်
	နၤဒီးနဒီမါဝၤမ့ၢ်ကတိၤကျိာ်တဖၣ်လၢအဲကလံးကျိာ်အမဲာ်ညါန့ၣ်, ဘၣ်သ့ၣ်သ့ၣ်နအဲၣ်ဒိးနဖိဒိၣ်ထီၣ်ဃုာ်ဒီးကျိာ် သ့ၣ်တဖၣ်အံၤ န့ၣ်လီၤ. တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ်အိၣ်ဒီး အတၢ်န့ၢ်ဘျုးအါမး. အဒိ, မၤဂ့ၤထီၣ်စၢၤတၢ်တဲသကိးတၢ်ဒီးတၢ်စၢဃာ်လိာ်သးလၢဟံၣ်ဖ...
	တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ်- ဟံၣ်ဖိဃီဖိအ တၢ်ဃုထၢတဖၣ်
	တၢ်ဆၢတဲာ်လၢနၤဒီးနဒီမါဝၤမၤစၢၤဝဲဒၣ်နဖိလၢအတၢ်မၤလိ ဒီးစူးကါန ကျိာ်တဖၣ်ဒိးသန့ၤထီၣ်သးလၢနဟံၣ်ဖိဃီဖိအတၢ်အိၣ်သးအဖီခိၣ်န့ၣ်လီၤ.
	ပှၤတဂၤဒီး-ကျိာ်တကျိာ်
	နၤဒီးနဒီမါဝၤမ့ၢ်စူးကါဝဲဒၣ်ကျိာ်လီၤဆီလိာ်သးန့ၣ်, ပှၤတဂၤဒီး-ကျိာ်တ ကျိာ်အက့ၢ်ဂီၤဒိလၢတၢ်ဆီၣ်ထွဲမၤစၢၤတၢ်သ့ကျိာ်အါကျိာ် မ့တမ့ၢ် ကျိာ်ခံ ကျိာ်ကကဲထီၣ်လိၣ်ထီၣ်ဝဲလၢနဂီၢ်န့ၣ်လီၤ.
	နၤဒီးနဒီမါဝၤမ့ၢ်စူးကါဝဲဒၣ်ကျိာ်လီၤဆီလိာ်သးန့ၣ်, ပှၤတဂၤဒီး-ကျိာ်တ ကျိာ်အက့ၢ်ဂီၤဒိလၢတၢ်ဆီၣ်ထွဲမၤစၢၤတၢ်သ့ကျိာ်အါကျိာ် မ့တမ့ၢ် ကျိာ်ခံ ကျိာ်ကကဲထီၣ်လိၣ်ထီၣ်ဝဲလၢနဂီၢ်န့ၣ်လီၤ.
	အဒိ, နကျိာ်မ့မ့ၢ်အဲကလံးကျိာ်ဒီးနဒီမါဝၤအကျိာ်မ့ၢ်တရူးမါဒရံကျိာ်န့ၣ်, နဲနကတိၤအဲကလံးကျိာ်ဒီးနဖိ ဒီးနဒီမါဝၤတဂၤကတိၤတရူးမါဒရံကျိာ် ဒီးနဖိန့ၣ်လီၤ.
	တၢ်အက့ၢ်ဂီၤဒိအံၤကဲထီၣ်သးသ့ အါန့ၢ်ဒံးတကျိာ်တမ့ၢ်ထဲလၢအဲကလံး ကျိာ်တကျိာ်ဘၣ်န့ၣ်လီၤ. အဒိ, နမ့ၢ်ကတိၤစပ့ကျိာ်ဒီးနဒီမါဝၤကတိၤအံၣ်တလံၣ်ကျိာ်န့ၣ်, သုခံဂၤ လိာ်ကတိၤသုနီၢ်ကစၢ်အကျိာ်ဒီးသုဖိလၢဟံၣ်န့ၣ်လီၤ. သုခံဂၤလိာ်မ့ၢ်ကတိၤအဲကလံးကျိာ်န့ၣ်, သုကဃုထၢစူးကါကတိၤအဲက လံးကျိ...
	မ့ၢ်တၢ်အဂ့ၤလၢသုခံဂၤလိာ်နၢ်ပၢၢ်လိာ်သကိးသးကျိာ်တဂၤစုာ်စုာ်ဒီးသုတတူၢ် ဘၣ်လၢတၢ်ပာ်တ့ၢ်လိာ်သးတဂၤဒီးတဂၤအကျိာ်ဖဲနကတိၤတၢ်ဒီးနဖိ လၢနကျိာ်အခါဘၣ်န့ၣ်လီၤ.
	တၢ်န့ၢ်သါအကျိာ်ဒ်ကျိာ်လၢဟံၣ်အသိး
	နၤဒီးနဒီမါဝၤခံဂၤလိာ်မ့ၢ်ကတိၤတၢ်န့ၢ်သါအကျိာ်တမံၤဃီန့ၣ်, နကအဲၣ် ဒိးတၢ်စူးကါကျိာ်အံၤဖဲနၤဒီးနဟံၣ်ဖိဃီဖိစူးကါလၢဟံၣ်န့ၣ်လီၤ.
	အဒိ, နမ့ၢ်ပှၤဖဲကီၢ်အံၣ်ရးဒီးနုာ်လီၤခီအိၣ်ကီၢ်ဖဲကီၢ်အီးစထြ့လယၣ်ဒီး နကတိၤအၣ်ရးကျိာ်ဒီးနဖိဖဲဟံၣ်န့ၣ်လီၤ. အၣ်ရးကျိာ်မ့ၢ်ဝဲဒၣ်နတၢ်န့ၢ်သါအကျိာ်န့ၣ်လီၤ. ဒ်န့ၣ်သိးနဖိလဲၤဆူကၠိဒီးကတိၤတၢ်ဒီးအတံၤသကိး ဒီးအသရၣ်သမါ တဖၣ်လၢအဲကလံးကျိာ်န့ၣ်လီၤ.
	တၢ်အဒိအဂၤတခါမ့ၢ်ဝဲ နၤဒီးနဒီမါဝၤမ့ၢ်အိၣ်ဒီးတၢ်လီၤတူာ်လီၤကၤလၢ တၢ်တနၢ်ဟူတၢ်ဒီးကွၢ်ဒိၣ်ထီၣ်နဖိလၢအနၢ်ဟူတၢ်န့ၣ်လီၤ. နဖိကမၤလိအီးစထြ့လယၣ်တၢ်စူးကါနဲၣ်စုအကျိာ် (Auslan) ဖဲဟံၣ်, ဒီးစူးကါအဲကလံးကျိာ်ဖဲပှၤတဝၢလၢအနၢ်ဟူတၢ်အသိးအကျါန့ၣ်လီၤ.
	တၢ်န့ၢ်သါအကျိာ်အခီပညီမ့ၢ်ဝဲနဖိနၢ်ဟူ, ကတိၤဒီးစူးကါ နတၢ်န့ၢ်သါအကျိာ်အါအါဂီၢ်ဂီၢ်, မ့ၢ်လၢပှၤကိးဂၤဒဲးဖဲနဟံၣ်ဖိဃီဖိအပူၤ စူးကါကျိာ်အံၤအဃိန့ၣ်လီၤ.
	တၢ်ကွၢ်ဒိၣ်ထီၣ်ဖိဒီးကျိာ်အါကျိာ် မ့တမ့ၢ် ကျိာ်ခံကျိာ်- တၢ်ဟ့ၣ်ကူၣ်တ ဖၣ်
	တၢ်အံၤမ့ၢ်ဝဲဒၣ်တၢ်မၤလိထံသးအတၢ်ဟ့ၣ်ကူၣ်တနီၤနီၤလၢတၢ်ဆီၣ်ထွဲ မၤစၢၤနဖိအတၢ်သ့ကျိာ်အါကျိာ် မ့တမ့ၢ် ကျိာ်ခံကျိာ်အတၢ် လဲၤထီၣ်လဲၤ ထီအဂီၢ်န့ၣ်လီၤ.
	တၢ်လိာ်ကွဲယုၤအီၤဒီးတၢ်လိာ်ကွဲက့(မ) (games)
	 ဖးယုၤအီၤလံာ်ဒီးတဲယုၤအီၤတၢ်တဲလၢနကျိာ်ဒၣ်နဲ, ဒီးဟ့ၣ်ဂံၢ်ဟ့ၣ်ဘါနဖိ လၢအကနုာ်လီၤမၤသကိးတၢ်န့ၣ်တက့ၢ်. စူးကါတၢ်ကယၢကယဲဒီးတၢ်မၤအိၣ်ထီၣ်တၢ်အသီတဖၣ်.
	 လိာ်ကွဲယုၤအီၤတၢ်လိာ်ကွဲလၢနကျိာ်ဒၣ်နဲ, လီၤဆီဒၣ်တၢ်တၢ်လိာ်ကွဲလၢန နီၢ်ကစၢ်အကျိာ်, ဒ်အမ့ၢ် ‘I spy’, bingo, ‘Who am I?’ ဒီးတၢ်ဒုးသ့ၣ်နီၣ် တဖၣ်န့ၣ်တက့ၢ်.
	 တၢ်သးဝံၣ်လၢအအိၣ်ဒီးအဒိ, တၢ်ဂဲၤကလံၣ်ဒီးတၢ်ဒ့တၢ်အူလၢနနီၢ်ကစၢ် အကျိာ်န့ၣ်လီၤ. ဖိသၣ်သးစဲဝဲဒၣ်တၢ်သူၣ်ဝံၣ်သးဆၢ, ဒီးတၢ်ဒ့တၢ်အူအဃိတၢ်အံၤကမ့ၢ် ကျဲအဂ့ၤကတၢၢ်လၢအမၤသ့ၣ်နီၣ်စၢၤအဝဲသ့ၣ်လၢတၢ်ကတိၤဖျၢၣ်တဖၣ်န့ၣ်လီၤ.
	 ဃုကွၢ်တၢ်လိာ်ကွဲအလံာ်ဖျၢၣ်ဖဲ အဲး(ပ) (apps) တဖၣ်လၢနနီၢ်ကစၢ် တၢ်န့ၢ်သါအကျိာ်လၢနဖိအဂီၢ်တက့ၢ်.
	ပှၤတဝၢတၢ်ဟူးတၢ်ဂဲၤတဖၣ်
	 ဃုကွၢ်ကၠိ, တၢ်ကွၢ်ထွဲဖိသၣ်အစဲထၢၣ် မ့တမ့ၢ် တၢ်သ့ကျိာ်အါ ကျိာ် မ့တမ့ၢ် ကျိာ်ခံကျိာ်အတၢ်တိာ်ကျဲၤတဖၣ်လၢအဆီၣ်ထွဲမၤစၢၤနဖိတၢ် စူးကါနကျိာ်အလီၢ်တက့ၢ်.
	 ရဲၣ်ကျဲၤန့ၢ်နဖိအတၢ်လိာ်ကွဲအဆၢကတီၢ်ဒီးဖိသၣ်အဂၤတဖၣ်လၢအကတိၤနတၢ်န့ၢ်သါအကျိာ်တမံၤဃီဒီးနၤတက့ၢ်.
	 ရဲၣ်ကျဲၤတၢ်လဲၤထံၣ်လိာ်အိၣ်သကိးအဆၢကတီၢ်ဒီးပှၤလၢအကတိၤကျိာ်တကျိာ်ဃီဒီးနၤတက့ၢ်. မ့ၢ်သ့မ့ၢ်ဘၣ်, လဲၤထံၣ်လိာ်အိၣ်သကိးဒီးပှၤလၢအကတိၤကျိာ်တကျိာ်ဃီ ဒီးနၤဖဲထံကီၢ်အဂၤတဖၣ်လၢကဟ့ၣ်သဆၣ်ထီၣ်စၢၤနဖိအတၢ်သးစဲအတၢ်ဆဲးတၢ်လၤဒီးအတၢ်သ့တၢ်ဘၣ်လၢကကတိၤအ ကျိာ်အဂီၢ်တက့ၢ်.
	 လဲၤဆူလံာ်ရိဒၢးဒီးဟံးလိၢ် CDs, DVDs, လံာ်တၢ်ဂီၤ, တၢ်ဃဲၤမုာ်နၢ်ဒီးမဲး ကစံလၢအကြၢးဒီးနဖိအသးနံၣ်လၢနနီၢ်ကစၢ်အကျိာ်တက့ၢ်.
	 ဃုကွၢ်တၢ်ဆဲးတၢ်လၤအတၢ်ဟူးတၢ်ဂဲၤတဖၣ်လၢနၤဒီးနဖိမၤသကိးတပူၤဃီသ့လၢအကဲဘျုးဒီးနဟံၣ်ဖိဃီဖိအတၢ်န့ၢ်သါဆဲးလၤဒီးအ မ့ၢ်မတၤအ ကဲမနုၤအဂီၢ်တဖၣ်န့ၣ်တက့ၢ်. အဒိ, တၢ်မၤလၤကပီၤသကိး တၢ်ဒ့တၢ်အူမုၢ်နံၤ (Harmony Day) ဖဲလါမၤရှးတနံၣ်ဘၣ်စုာ်စုာ်သကုၤကီၢ်အီးစထြ့လယၣ်အပူၤ.
	လၢဟံၣ်
	 ဒိကနၣ်ကွဲၤလ့လိၤလၢနနီၢ်ကစၢ်အကျိာ်, လၢအပၣ်ဃုာ်ဒီးတၢ်သူၣ်ဝံၣ် သးဆၢမံၤဟူသၣ်ဖျါအတၢ်တိာ်ကျဲၤဒီးအသနၢၣ်တဖၣ်လၢပှၤသးစၢ်အဂီၢ်တက့ၢ်.
	 နမ့ၢ်အိၣ်ဒီးဟံၣ်ဖိဃီဖိဒီးတံၤသကိးလၢအအိၣ်ဖဲထံဂုၤကီၢ်ဂၤတဖၣ်, ဟ့ၣ်သဆၣ်ထီၣ်နဖိလၢအကဆဲးကျိးဒီးအဝဲသ့ၣ်လၢ တၢ်ဂီၤမူ (video-messaging) အဲး(ပ) (app) မ့တမ့ၢ် အ့ထၢၣ်နဲးတက့ၢ်.
	 ဆိကမိၣ်ဘၣ်ဃးတၢ်မနုၤလၢနဖိသးစဲဝဲအဂ့ၢ် – အဒိ, ဖျၢၣ်ထူ, တၢ်ဒ့တၢ် အူ, TV shows, တၢ်ဖီအီၣ်တ့ၤအီၣ်ဒီးအဂၤတဖၣ်အဂ့ၢ်တက့ၢ်. ကျဲးစၢးပာ်ဖှိၣ်ဃုာ်နကျိာ်ဖဲအတၢ်သးစဲတဖၣ်အံၤအပူၤတက့ၢ်. အဒိ, ဃုကွၢ်တၢ်အီၣ်လၢနဖိအီၣ်ဘဲအါတဖၣ် မ့တမ့ၢ် နပှၤတဝၢတၢ် အီၣ်မုၢ်ဆ့ၣ်မုၢ်ဂီၤဒီးဖီအီၣ်...
	 ကွၢ်တၢ်ဂီၤမူ မ့တမ့ၢ် တၢ်လိာ်ကွဲလၢနနီၢ်ကစၢ်အကျိာ် – အဒိ, ကွၢ် TV ခီဖျိမူဖျၢၣ်ဒိ မ့တမ့ၢ် တၢ်ဂီၤမူလၢအ့ထၢၣ်နဲးဖီခိၣ်အတၢ်ရဲၣ်တၢ်ကျဲၤတ ဖၣ်တက့ၢ်. တဘျီတခီၣ်နအိးထီၣ်ဒိကနၣ်တၢ်ကလုၢ် မ့တမ့ၢ် အဲကလံးတၢ်ကတိၤ အကျိၤဆူကျိာ်အဂၤတဖၣ်သ့ဝဲန့ၣ်လီၤ.
	 မၤစၢၤနဖိလၢအဒိၣ်ထီၣ် မ့တမ့ၢ် အသးစၢ်တဖၣ်လၢအ တၢ်ဃုထံၣ်န့ၢ်ပှၤတဝၢကျိာ်အဂၤတဖၣ်လၢအ့ထၢၣ်နဲးအဖီခိၣ်ဒ်အတၢ် သးစဲအသိးလၢအပူၤဖျဲးဒီးတၢ်လီၤဘၣ်ယိၣ်န့ၣ်တက့ၢ်. အိၣ်ဒီးတၢ်ပာ်သူၣ်ပာ်သးတချုးပှၤလိၣ်ဘိထီၣ်သီဒီးပှၤသးစၢ်အတၢ်စူးကါအ့ထၢၣ်နဲးလၢအပူၤဖျဲးဒီးတၢ်လီၤဘၣ်ယိၣ်အဂီၢ်တက့ၢ်.


